
Reglugerð þessi, sem sett er samkvæmt 1. gr. laga nr. 97 22. des. 1965 um breyt- 
ing á lögum nr. 19 10. mai 1965, um Húsnæðismálastofnun ríkisins, sbr. lög frá 8. 
april 1968 um breyting á sömu lögum, öðlast þegar gildi. 

Félagsmálaráðuneytið, 23. apríl 1968. 

Eggert G. Þorsteinsson. 
  

Hjálmar Vilhjálmsson. 

Nr. 123. 19. april 1968. 

REGLUGERÐ 

um breytingu á reglugerð nr. 170/1963, um notkun pósts. 

16. gr. 3. liður orðist svo: 
Þegar senda á slíkar sendingar til útbýtingar, skal leita samninga við póst- og 

símamálastjórnina þar um. Heimilt er að veita afslátt af venjulegu burðargjaldi 
þó aldrei yfir 10% eftir því sem um semst. Sendingarnar eru ekki frímerktar, en 
burðargjaldið er greitt í reiðu fé gegn kvittun. 

Reglugerð þessi er sett samkvæmt 26. gr. póstlaga nr. 31/1940 og gengur i 
gildi þegar í stað. 

Póst- og símamálaráðherra, 19. april 1968. 

Ingólfur Jónsson.   
Gunnlaugur E. Briem. 

Nr. 124. 24. apríl 1968. 

REGLUGERÐ 
4 

um breyting á reglugerð nr. 155 1. sept. 1957, 

um útrýmingu heilsuspillandi íbúða. 

Stafliður a í 2. mgr. 5. gr. hljóði svo: 
Enginn, sem eignazt hefur íbúð, samkvæmt þessari mgr., má selja hana, nema 

Húsnæðismálastofnun ríkisins hafi áður hafnað forkaupsrétti, og ekki framlengja 
nema með leyfi stofnunarinnar. Söluverð slíkrar íbúðar má ekki vera hærra en 
kaupverð hennar, að viðbættri verðhækkun, sem samkvæmt vísitölu byggingarkostn- 
aðar hefur orðið á þeim hluta kostnaðarverð íbúðarinnar, sem fallið hefur í gjald- 
daga og verið greiddur, þegar forkaupsréttar er neytt. Enn fremur skal bæta við 
virðingarverði þeirra endurbóta, sem á sama tíma hafa verið gerðar, og draga frá 
hæfilega fyrningu, hvort tveggja samkvæmt mati dómkvaddra manna. Ef maður 
hefur átt íbúðina í 10 ár, má hann að auki njóta verðhækkunar, sem svarar helm- 

ingi af eftirstöðvum byggingarlánsins, enda greiði hann upp helming af eftirstöðv- 
um lánsins, þegar sala fer fram. En hafi maður átt íbúðina í 20 ár, má hann njóta 
verðhækkunar á verði allrar íbúðarinnar, ef hann greiðir eftirstöðvar lánsins að fullu. 
Nú er íbúð, sem keypt hefur verið samkvæmt þessari mgr., seld á nauðungaruppboði, 
skv. lögum nr. 57 25. maí 1949 um nauðungaruppboð og getur Húsnæðismálastofnunin 
þá neytt forkaupsréttar sins og krafizt þess á uppboðsþingi, að eignin verði lögð stofn- 
uninni út til eignar á því verði, sem hæst hefur verið boðið í eignina, eða á söluveði

samkvæmt þessari mgr., ef það er lægra en hæsta boð. Söluverð þetta skal ákveða 

áður en liðinn er sá frestur, sem uppboðshaldari hefur, samkvæmt uppboðsskilmálum, 

til samþykkis eða synjunar á boði, enda veiti uppboðshaldar stofnuninni hæfilegan 

frest til þess að fá ákvörðun um söluverðið. Að fengnu afsali samkvæmt þessu ákvæði 

skal afmá í veðmálabókum veðbönd og höft á eigninni samkvæmt 36. gr. laga nr. 57 

25. maí 1949, um nauðungaruppboð. 

Reglugerð þessi, sem sett er samkvæmt lögum nr. 19 10. maí 1965, um Húsnæðis- 

málastofnun ríkisins, sbr. lög frá 8. apríl 1968 um breyting á þeim lögum öðlast 

gildi þegar í stað. 

Félagsmálaráðuneytið, 24. apríl 1968. 

Eggert G. Þorsteinsson. 
  

Hjálmar Vilhjálmsson. 

8. maí 1968. Nr. 125. 
SAMÞYKKT 

fyrir Veiðifélag Hítarár. 

1. gr. 
Félagið heitir Veiðifélag Hítarár. Heimili þess og varnarþing er Kolbeinsstaða- 

hreppur og Hraunhreppur. 

2. gr. 
Félagið nær til allra jarða, sem land eiga að vatnasvæði Hítarár, en þær eru: 

Hítarnes, Hitarneskot, Krossholt, Flesjustaðir, Brúarhraun, Moldbrekka, Hróbjarga- 

staðir og Vellir, afréttarland Hraunhrepps, Hítardalur, Helgastaðir og Múlasel, 

Svarfhóll, Staðarhraun, Melur, Brúarfoss, Lækjarbugur, Skiphylur, Litli-Kálfalækur 

og Akrar I, II og lll. 
Til vatnasvæðisins teljast, auk Hítarár, öll þau straumvötn, sem farveg eiga til 

hennar, svo og Hitarvatn og aðrennslisár þess. 

3. gr. 

Verkefni félagsins er að viðhalda góðri fiskgengd á félagssvæðinu og ráðstafa 

því í samræmi við það, sem aðalfundur ákveður hverju sinni. Félagið tekur til 

allrar veiði á félagssvæðinu. 

4. gr. 

Stjórn félagsins skipa þrír menn, formaður og tveir meðstjórnendur. Skulu 

þeir kosnir á aðalfundi til þriggja ára i senn. Ganga þeir úr stjórninni á víxl, þannig, 

að formaður gengur út eftir eitt ár, annar meðstjórnandinn eftir tvö ár og hinn 

eftir þrjú ár, og helzt svo sama röð áfram. Enginn atkvæðisbær félagsmaður getur 

skorazt undan endurkosningu, nema sérstök forföll hamli, eða að hann hafi verið í 

stjórn í þrjú ár. Kjósa skal tvo varamenn og tvo endurskoðendur til tveggja ára 

í senn, þannig, að annar varamaðurinn og annar endurskoðandinn gangi út annað 

árið og hinir hitt árið. 

5. gr. 

Stjórnin hefur á hendi allar framkvæmdir félagsins milli aðalfunda. Hún fær 

menn sér til aðstoðar við þau störf í þágu félagsins, sem vinna þarf á hverjum tíma,


